
	«Ֆիզիկական անձանց պարտավորությունները ներելու և որպես պետական ֆինանսական աջակցություն ձևակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտարկումները՝
1. Նախագծով նախատեսվում է ՀՀ կառավարության 2023 թվականի դեկտեմբերի 28-ի թիվ 2326-Ն որոշման հիման վրա /…/ ոսկու վարկերի գրավադրմամբ տրամադրված սպառողական վարկերով առանձին ֆիզիկական անձանց պարտավորությունները ներել՝ ձևակերպելով որպես այդ անձանց տրամադրված պետական ֆինանսական աջակցություն: Միաժամանակ նախատեսված է, որ մինչև սույն որոշման ուժի մեջ մտնելը կատարված վճարումները, ներառյալ՝ ամբողջական մարումները, կարող են վերադարձվել համապատասխան պարտապաններին՝ պայմանով, որ վերջիններս սույն որոշման ուժի մեջ մտնելուց հետո մեկամսյա ժամկետում այդ պահանջով կդիմեն ՀՀ ֆինանսների նախարարությանը:
Այս առումով նախ հարկ է նշել, որ նախագիծը ներկայացվել է անհատական իրավական ակտի տեսքով, իսկ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: 
Նշենք նաև, որ «Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
Հաշվի առնելով վերոհիշյալ իրավական կարգավորումները հարց է առաջանում, արդյոք ներկայացված իրավական ակտը վերաբերում է որոշակի անձանց շրջանակի՝ անհատապես նշված անձի կամ անձանց և արդյոք հնարավոր է լինելու ակտի ընդունման մասին ներկայացված ակտի բոլոր շահառու անձանց առձեռն կամ օրենքով սահմանված այլ կարգով պատշաճ իրազեկել, թե ոչ: Նշված հարցը կարևոր է նախագծի 1-ին և 2-րդ կետերի ապահովման, ինչպես նաև քաղաքացիների սոցիալական պայմանների բարելավմանն աջակցելու իրական հնարավորության տրամադրման ապահովման տեսանկյունից:
[bookmark: _GoBack]Բացի այդ, նախագծին կից ներկայացված հիմնավորման համաձայն՝ Նախագծի ընդունման անհրաժեշտությունը պայմանավորված է ՀՀ կառավարության 2023 թվականի դեկտեմբերի 28-ի թիվ 2326-Ն որոշման N 2 հավելվածի 2-րդ կետի աղյուսակի 5.3-րդ տողում նախատեսված ոսկու վարկերի գրավադրմամբ տրամադրված սպառողական վարկերով ֆիզիկական անձանց կողմից համապատասխան ֆինանսական կազմակերպությունում գրավադրած գրավի առարկաները ստանալու և դրանք տնօրինելու հնարավորություն ստեղծելու անհրաժեշտությամբ, մինչդեռ ներկայացված որոշման նախագծի կարգավորումներից պարզ չէ, թե ինչ ընթացակարգով և ինչ ժամկետներում քաղաքացիները կարող են համապատասխան ֆինանսական կազմակերպությունում գրավադրած գրավի առարկաները ստանալ:
Ելնելով վերոգրյալից՝ հայտնում ենք, որ նախագիծն ունի վերանման և հստակեցման կարիք:
	Չի ընդունվել:
Նախագիծն իր բնույթով համարվում է անհատական իրավական ակտ, քանի որ վերաբերում է բացառապես Նախագծով նախատեսված անձանց, որոնց վերաբերյալ ցանկը հրապարակված է ՀՀ ֆինանսների նախարարության կայքում[footnoteRef:1], հետևաբար Նախագծի շահառու հանդիսացող անձանց որոշակիության հարց խնդրո առարկա դեպքում առկա չէ: [1:  https://www.minfin.am/hy/content/hayastani_hanrapetutyan_karavarutyany_pokhancvats_dramakan_pahanjneri_guyqayin_iravunqneri_veraberyal_teghekatvutyun/ ] 

Ինչ վերաբերում է Նախագծի շահառու հանդիսացող անձանց հետ պարտքի ներման համաձայնագրերի կնքման համար Նախագծով ժամկետ չսահմանելուն, ապա հարկ է նշել, որ Նախագծով ժամկետ չսահմանելը պայմանավորված է այն հանգամանքով, որպեսզի Նախագծի շահառու հանդիսացող անձինք հնարավորություն ունենան առանց ժամկետի սահմանափակման օգտվել Նախագծով սահմանված իրենց իրավունքներից, ինչպիսի կառուցակարգ կիրառվել է համանման այլ իրավիճակում ևս, օրինակ, բռնադատվածի կարգավիճակ ունեցող քաղաքացիների դեպքում՝ ՀՀ կառավարության 2019 թվականի մայիսի 2-ի թիվ 485-Ա որոշմամբ:



